
Kultursti på Landa i Vindafjord - Løypå

Dette er ein gammal veg til fjells. Han er godt synleg, men hadde hatt godt av å bli rydda her og der. Langs denne vegen finn me ulike namn, og på ulike stader er det store muligheter å få godt utsyn over bygda. 
På strategiske stader burde det vore sett opp skilt med informasjon om staden – namnet og kva me ser i utsikta.

Ein flokk med barn ville truleg hatt stort utbyte av dette – særleg om det heile kunne blitt lagt opp som eit prosjektarbed med konkrete arbeidsoppgåver. 

Ruta/stigen:

Landa – gammal gard – 2. rangs kongsard med vaktstyrke i samband med gammal veg/båtdrag frå Hordaland/Rogaland og omvedt – Den indre leia

2. Raude sanden – Kvernhusrabben

Longhaug

4. Blåbærbråtet 

5. Sjenet

6. Nedste løypehaug

7. Øvste løypehaug

8. Rongkleiv

9. Gråberg

10. Svartaberg

11. Durmålskar

12. Sletthaug



Ungdommar til fjells i 1950-åra. Det er Reidar Eikeland og bror hans – Johannes Landa i midten. På andre biletet ser me Johan Stokkevåg mellom dei to. 
I alt ville dette blitt 12 skilt og sett opp. Skilta kunne fått desse opplysningane.

1. Landa. Gammal kongsgard frå c 1000 år sidan. Garden er truleg eldre og namnet har kanskje røter like til bronsealderen for 2/3 tusen år sidan. Ved bøsgarden finn me Niallehaugane – dei nedste haugane i markjå.
2. Raude sanden/Kvernhusrabben – i bekken til høgre har det vore ei kvern. Me ser somme steinrestar frå grunnmuren. Like sør for denne rabben finn me Lofthaugane – dei øvste haugane i markjå.

3. Longhaug – ein lang haug som ligg sørafor Svehaug – 

4. Blåberrebråtet. Dette er eit brot der blåbæra har tradisjon for å vera.

5. Sjenet – utsiktstad der me får vid utsikt. Det heitte seg så: når sola sig på Sjenet, er det kveld. Då var lokka 2100. Rasteplass med bord og benker. Nordafor Sjenet finn me Råsa, Berget og Ørnadalen/Kantebakkdalen
6. Nedste løyehaugen – vegen til fjells (Løypa) gjekk over denne haugen

7. Øvste løypehaugen – den øvste av dei to haugane i Løypa

8. Rongkleiv – dette er ein vanskeleg stad i stigen – løypa
9. Gråberg – eit grått berg som stikk seg fram i lendet. Her ligg òg Fantahålå – der det visstnok skal ha budd fantar –  det ligg litt sør og opp for Rongkleiv

10. Svartaberg – løypa gjekk over Svartaberg. Berget er svart å sjå til – svaberg. Like nord for denne staden finn me ei skjering bygd av Lars Landarabben – ein husmann som fekk slå vinterfor til dyra sine i Durmålskar.

11. Durmålskar – eit skar mellom Okslå og Vardafjellet. Durmålskarsbeggen renn i skaret frå Durmålsskarstjørna. Vegen til Okslå går opp skaret på nordsida av denne tjørna til Okslå. Vegen vidare til Vardafjellet og Stemvatnet går sørover frå denne staden. – nyt utsikta 

12. Sletthaug – skiftet mellom Landa og Aurdal. Det er ein grasvaksen slett haug. Nyt utsikta




Bryllaup på ein av Landa-gardane i 1947

